
Artigo segundo.

Engadeselle un paragrafo novo 6 artigo 97.1 do Regu-
lamento de armas, do teor literal seguinte:

«Cando se trate da obtencién de licencias suce-
sivas, o solicitante que sexa titular de armas corres-
pondentes & licencia que se solicita debera pre-
sentar, coa solicitude de nova concesién, a arma
ou armas documentadas, persoalmente ou por
medio de terceiro autorizado por escrito e que con-
te con licencia correspondente & arma ou armas
de que se trate, para efectos de revista.»

Disposicién transitoria primeira.

Os titulares de licencias de armas, que pasasen revista
da arma ou armas correspondentes durante os doce
meses anteriores 6 da entrada en vigor deste real decre-
to, non teran obriga de presenta-las armas a revista, salvo
requirimento especial da Intervencion de Armas com-
petente, cando soliciten a primeira renovacion das licen-
cias, posterior & dita entrada en vigor.

Disposicién transitoria segunda.

As ampliaciéns de vixencia dispostas por este real
decreto non seran aplicables as licencias expedidas con
anterioridade & data de entrada en vigor deste, as cales
manteran a vixencia temporal para a que foron conce-
didas.

Disposicidn transitoria terceira.

As persoas que, na data de entrada en vigor deste
real decreto, ou con posterioridade, foren titulares de
licencia D, de armas longas raiadas para caza maior,
e de licencia E, para escopetas e demais armas das cate-
gorias 3.2 e 7.2, 2 e 3, con datas distintas de caducidade,
con obxecto de unificar para o sucesivo o transcurso
dos prazos de vixencia de dmbalas licencias, poderan
instar conxuntamente a iniciacién dos dous procedemen-
tos de renovacion, solicitando voluntariamente, coa reno-
vacion necesaria da licencia que caducase, a da licencia
que ainda se encontre en vigor.

Disposicién derradeira Unica.
Este real decreto entrard en vigor o dia seguinte 6
da sua publicacion no «Boletin Oficial del Estadon.
Dado en Madrid o 3 de marzo de 2000.
JUAN CARLOSR.

O ministro de Interior,
JAIME MAYOR OREJA

MINISTERIO
DE EDUCACION E CULTURA

4327 REAL DECRETO 27 1/2000, do 25 de febreiro,
polo que se aproban os estatutos da Real Aca-

demia Galega. («BOE» 55, do 4-3-2000.)

Os estatutos primitivos da Real Academia Galega, ain-
da vixentes, datan de 1906 e foron promovidos pola
Asociacion Iniciadora e Protectora da Academia na Haba-

na cuns fins entre os que figuraban a proteccién e difu-
sién da lingua galega.

O tempo transcorrido desde entén e a propia evo-
lucién da sociedade fan necesario redactar uns novos
estatutos que se adapten a realidade actual, redefinindo
o traballo que lle corresponde a esta institucién que,
prioritariamente, estd constituido polas cuestidéns rela-
tivas 4 normativa, actualizacién e uso correcto da lingua
galega, funcién que lle € encomendada na disposicion
adicional da Lei 3/1983, do 15 de xufo, de norma-
lizacion linglistica, aprobada unanimemente polo Par-
lamento de Galicia.

Na sua virtude, por proposta do ministro de Educacion
e Cultura, de conformidade co informe do Instituto de
Espaina e logo de deliberaciéon do Consello de Ministros
na sua reunion do dia 25 de febreiro de 2000,

DISPONO:

Artigo Unico. Aprobacion dos estatutos.

Aprobanse os estatutos da Real Academia Galega,
que figuran como anexo a este real decreto.

Disposicién derrogatoria Unica. Derrogacion normativa.

Quedan derrogados os estatutos da Real Academia
Galega, aprobados por Real decreto do 25 de agosto
de 1906.

Disposiciéon derradeira Unica. Entrada en vigor.

Este real decreto entrard en vigor o dia seguinte 6
da sua publicacion no «Boletin Oficial del Estado».

Dado en Madrid o 25 de febreiro de 2000.
JUAN CARLOS R.

O ministro de Educacién e Cultura,
MARIANO RAJOY BREY

ANEXO
ESTATUTOS DA REAL ACADEMIA GALEGA

CAPITULO |

Denominacion, fins, ambito e domicilio

Artigo 1.

A Real Academia Galega é unha institucion cientifica
que ten como obxectivo fundamental o estudio da cul-
tura galega e especialmente a ilustracién, defensa e pro-
mocioén do idioma galego.

Artigo 2.

Son finalidades da Real Academia Galega:

a) Establece-las normas referidas ¢ uso correcto da
lingua galega, conforme o dispostonalLei 3/1983,do 15
de xufo, de normalizacién linglistica, do Parlamento de
Galicia, nomeadamente:

1.° A elaboracién da norma gramatical, ortogréfica
e fonica.

2.° 0O inventario do léxico e a proposta dun diccio-
nario de uso.

3.° A modernizacién e actualizacion do léxico.

b) Estudiar e propo-la restauraciéon da onomastica
galega.

c) Velar polos dereitos do idioma galego.

d) Defender e promove-lo idioma galego.

e) Asesora-los poderes publicos e institucions sobre
temas relacionados co uso correcto da lingua e coa sua
promocion social.

f) Estudiar e dar a cofiece-lo patrimonio literario e
documental da institucion.

g) Decidi-la personalidade literaria & que cada ano
se lle dedica o Dia das Letras Galegas.

A Real Academia Galega levard a cabo, coa perio-
dicidade que se estableza, sesidons de traballo destinadas
6 cumprimento destas finalidades.

Artigo 3.

A lingua propia da Real Academia Galega é o galego.

Artigo 4.

Enténdese por idioma galego o propio de Galicia, asi
coma as suas variantes faladas nos territorios exteriores
(Asturias, Ledén e Zamora).

Artigo 5.

A Real Academia Galega ten personalidade xuridica
propia e, en consecuencia, plena capacidade para o cum-
primento dos seus fins e en concreto para:

a) Establecer relacions e asinar acordos con outras
institucions cientificas e culturais.

b) Adquirir e posuir bens de todo tipo a titulo one-
roso ou gratuito, obrigarse por contrato con calquera
persoa publica ou privada e exercer accidons conforme
dereito.

c) Dispor libremente dos seus recursos econémicos,
que proceden de subvencidéns institucionais ou doazéns
e do patrimonio propio, para levar a cabo as suas fina-
lidades, sen prexuizo do rendemento de contas a quen
e cando for procedente.

Artigo 6.

O domicilio social da Real Academia Galega esta na
cidade da Corufia, no edificio nimero 11 da rua Taber-
nas, e poderd establecer delegaciéons, especialmente
dentro do seu ambito linguistico.

CAPITULO I

Organizacion

Artigo 7.

A Academia componse de académicos de honra, de
numero e correspondentes.

Artigo 8.

Os académicos de numero son trinta. Son membros
numerarios os que, elixidos polo Pleno, gozan de tédolos
dereitos e tefien tédalas obrigas previstas nestes esta-
tutos e nos regulamentos da institucion. A condicién
de académico de numero perderase cando se produza
o traslado definitivo do académico féra do territorio do
dominio linglistico galego. Neste caso pasara a acadé-
mico de honra.

Artigo 9.

A Real Academia Galega poderd nomear académicos
de honra aquelas persoas que tenan prestado valiosos
servicios a Galicia nos dambitos dos que se ocupa a
institucion.

Artigo 10.

Son académicos correspondentes aqueles que,
nomeados polo pleno, colaboran nas tarefas cientificas
da institucién, e non participan nos érganos de goberno.
O seu numero é de sesenta.

Artigo 11.

A condicion de académico é vitalicia e perderase a
pedimento propio, ou por decisién do Pleno, logo de
audiencia do interesado, por incumprimento das obrigas
ou por falta grave contra a institucion.

Artigo 12.

O procedemento de eleccidon de académicos rexerase
polo establecido no Regulamento de réxime interno da
Real Academia Galega. Para ser candidato sera necesaria
a presentacion por parte de tres académicos de numero.

Artigo 13.

Os organos de goberno da Real Academia Galega
son de dous tipos: colexiados e unipersoais. Son érganos
colexiados: o Pleno e a Comisién Executiva. Son érganos
unipersoais: o presidente, o secretario, o tesoureiro, o
arquiveiro-bibliotecario e o vicesecretario.

CAPITULO Il

Obrigas dos académicos

Artigo 14.

Os elixidos académicos de niumero adquirirdn a con-
dicion de tales despois da lectura do discurso de ingreso.

Artigo 15.

Os académicos de numero seran elixibles para tédo-
los cargos da Academia, e tefien a obriga de asistiren
4s xuntas e reunidns, participaren nas votaciéns regu-

lamentarias e tomaren parte nas tarefas de investigacion
da institucién e noutras que se lles encomenden.

Artigo 16.
Os académicos correspondentes estan obrigados a

cooperar cos fins da Real Academia Galega, cumprindo
0s encargos e comisidns que se lles confien.

CAPITULO IV

Dos érganos de goberno, das suas funcidns
e do seu funcionamento

Artigo 17.

O Pleno estéa constituido polos académicos de niumero
e reunirase en Xuntas ordinarias e extraordinarias.

Artigo 18.

A Xunta ordinaria tera lugar polo menos cada dous
meses.

Artigo 19.

As Xuntas extraordinarias seran de caracter publico
ou privado.

Artigo 20.

As Xuntas extraordinarias de caracter publico teran
lugar con motivo da toma de posesién dos novos aca-
démicos de numero, homenaxes, conmemoracions e
actos en xeral que, a xuizo da Comision Executiva, deban
ser revestidos de especial solemnidade.

Artigo 21.

As Xuntas extraordinarias de caracter privado teran
lugar cando o considerar oportuno a Comisién Executiva,
para tratar algun tema de caracter especial, ou ben a
pedimento dun tercio dos membros de nimero.

Artigo 22.

As Xuntas, calquera que sexa o seu caracter, seran
convocadas polo presidente con oito dias de anticipa-
cion, e a elas deberan asistir tédolos académicos de
numero. Para que se poidan constituir serd necesaria
a presencia da metade dos membros mais un en primeira
convocatoria, e en segunda convocatoria constituiranse
cos membros presentes. Os acordos serdn tomados pola
maioria que se determine no regulamento, segundo a
importancia dos asuntos. Non son validos os votos dele-
gados.

Artigo 23.

~ As Xuntas da Academia seran dirixidas polo seu pre-
sidente e, na sua ausencia, polo secretario. Neste ultimo
caso, o vicesecretario desempenara as funciéons de secre-
tario.

Artigo 24.

A Comisién Executiva esta constituida polo presiden-
te, o secretario, o tesoureiro, o arquiveiro-bibliotecario
e o vicesecretario. Reuniranse tantas veces como dis-
pofia o presidente e, polo menos, unha vez 6 mes. A
Comision Executiva actua por delegacién do Pleno, exer-
ce o goberno da institucion e é a encargada de esta-
blece-la orde do dia das Xuntas. Tddolos cargos son
elixidos polo Pleno por un periodo de catro anos, e son
reelixibles consecutivamente unha soa vez, por idéntico
prazo, na mesma funcion. A elecciéon farase por votacion
secreta en Xunta extraordinaria privada dedicada a esta
finalidade concreta. Para que a eleccion sexa valida sera
preciso que o candidato obtefa a maioria absoluta de
votos. Se ningun candidato obtiver esta maioria proce-
derase a unha segunda votacién na que abondara a maio-
ria simple.

Artigo 25.

Corresponde 6 presidente:

a) Convocar e presidi-las reunions da institucion.

b) Velar polo cumprimento dos seus estatutos, regu-
lamentos e acordos.

c) Representa-la institucion ante toda clase de enti-
dades publicas ou privadas.

d) Exerce-las demais facultades que se lle confiran
polos regulamentos e acordos da institucion.

e) En ausencia do presidente asumira as suas fun-
cidons o secretario e, en ausencia deste, o académico
mais antigo e, en caso de igual antigtiidade, o de maior
idade.

Artigo 26.

Corresponde 6 secretario:

a) Redacta-la acta de cada sesion, dar lectura dela
e asinala co visto e prace do presidente, despois de
aprobada.

b) Custodia-o libro de actas, e leva-lo rexistro de
tédolos académicos co historial de cada un.

c) Exerce-la xefatura do persoal de administracion
e membros non académicos.

d) Encargarse da correspondencia e do seu rexistro,
e dar conta dela nas sesions.

e) Redacta-la memoria anual e presentala & Aca-
demia na sesién correspondente.

f) Substitui-lo presidente en ausencia deste. Neste
caso as funcidns de secretario seran asumidas polo vice-
secretario e, en ausencia deste, polo académico mais
recente.

g) Desempefia-las demais funciéns que se lle con-
firan polos regulamentos e acordos do Pleno.

Artigo 27.

Corresponde 6 tesoureiro:

a) Responsabilizarse do patrimonio da institucion.

b) Responsabilizarse da contabilidade da institucién.

c) Recada-las cantidades que por calquera concepto
perciba a institucion.

d) Efectua-los pagamentos.

e) Render contas semestralmente 6 Pleno da Aca-
demia, sen prexuizo de facelo 6 presidente ou & Comision
Executiva sempre que for requirido para iso.

Artigo 28.

Corresponde 6 arquiveiro-bibliotecario:

a) Velar pola conservacion e ordenacion de libros,
manuscritos e documentos da institucion.

b) Coordina-la adquisiciéon de fondos bibliograficos
e documentais.

c) Facilita-lo acceso a tales libros, manuscritos e
documentos, conforme as normas que se establezan en
regulamento especial.

d) Dar conta en cada sesion das novas adquisicions.

Artigo 29.

Corresponde 6 vicesecretario:

a) Substitui-lo secretario en ausencia deste.
b) Auxilia-lo secretario en tddalas funcions que este
lle encomendar.

CAPITULO V

Fondos da Academia

Artigo 30.

Os fondos da Academia estan constituidos por:

a) Doazons de toda indole que con tal finalidade
realizaren as administraciéns publicas, corporaciéns, ins-
tituciéns e particulares.

b) O producto das publicacions e traballos da Aca-
demia.

c) Aqueloutros fondos que puider arbitra-la Acade-
mia.

CAPITULO VI

Das modificaciéns, derrogacion e desenvolvemento
dos estatutos

Artigo 31.

Os presentes estatutos non poderan ser derrogados
nin modificados a non ser pola Academia reunida para
tal efecto en Xunta extraordinaria. Sera necesario para
a sua derrogacion ou modificacién o voto favorable de
dous tercios dos académicos.

Artigo 32.

As disposiciéons destes estatutos serdn desenvolvidas
nos oportunos regulamentos.

MINISTERIO DE AGRICULTURA,
PESCA E ALIMENTACION

REAL DECRETO 323/2000, do 3 de marzo,
polo que se modifican o Regulamento xeral
técnico de control e certificacion de sementes
e plantas de viveiro, os Regulamentos técni-
cos de control e certificacion de sementes de
remolacha, plantas forraxeiras, cereais, millo,
sorgo, pataca de sementeira e o Regulamento
xeral do rexistro de variedades comerciais.
(«BOE» b5, do 4-3-2000.)

4333

Mediante este real decreto incorpdranse 6 ordena-
mento xuridico interno a Directiva 98/95/CE, do Con-
sello, do 14 de decembro, que modifica, respecto da
consolidaciéon do mercado interior, as variedades de plan-
tas modificadas xeneticamente e os recursos fitoxené-
ticos; as Directivas do Consello 66/400/CEE,
66/401/CEE, 66/402/CEE, 66/403/CEE,
69/208/CEE, 70/458/CEE e 70/457/CEE, relativas &
comercializacion de sementes de remolacha, sementes
de plantas forraxeiras, sementes de cereais, pataca de
sementeira, sementes de plantas oleaxinosas e téxtiles,
sementes de plantas horticolas e sobre o catdlogo comun
de variedades de especies de plantas agricolas, e a Direc-
tiva 98/96/CEE, do Consello, do 14 de decembro, pola
que se modifican, en particular no relativo as inspeccions
non oficiais sobre o terreo, as Directivas do Consello
66/400/CEE, 66/401/CEE, 66/402/CEE,
66/403/CEE, 69/208/CEE, 70/458/CEE e
70/457/CEE, relativas & comercializaciéon de sementes
de remolacha, sementes de plantas forraxeiras, semen-
tes de cereais, pataca de sementeira, sementes de plan-
tas oleaxinosas e téxtiles, sementes de plantas horticolas
e sobre o catdlogo comun de variedades de especies
de plantas agricolas.

Asi mesmo, incorpéranse, a Directiva 1999/8/CE,
da Comisién, do 18 de febreiro, pola que se modifica
a Directiva 66/402/CEE, do Consello, relativa & comer-
cializacion das sementes de cereais e, a Directiva
1999/54/CE, da Comisidon, que modifica a Directiva
66/402/CEE, do Consello, relativa & comercializacion
das sementes de cereais.

Na sua virtude, por proposta do Ministerio de Agri-
cultura, Pesca e Alimentacion, de acordo co Consello
de Estado e logo de deliberaciéon do Consello de Minis-
tros do dia 3 de marzo de 2000,

DISPONO:

Artigo primeiro. Modificacion do Regulamento xeral
técnico de control e certificacion de sementes e plan-
tas de viveiro.

Modificase o Regulamento xeral técnico de control
e certificacion de sementes e plantas de viveiro, apro-
bado por orde do 23 de maio de 1986, modificado por
ultima vez por orde do 18 de xullo de 1997, nos termos
seguintes:

1. No numero 5 substitiuese a definicion de comer-
cializacion pola seguinte:

«Comercializaciéon: a venda, a posesidon con vis-
tas 4 venda, a oferta de venda e toda cesion, entre-
ga ou transmision con fins de explotacion comercial
de sementes ou de plantas de viveiro a terceiros,
a titulo oneroso ou non.

Non se considerara comercializacién a entrega
de sementes sen fins de explotacion comercial da
variedade, tal como as operaciéns seguintes:

a) Aentregade sementes a organismos oficiais
de experimentacion e inspeccion.

b) A entrega de sementes a provedores de servi-
cios para procesamento ou envase, sempre que
o provedor de servicios non adquira dereito sobre
as sementes que lle fosen entregadas.

Non se considerard comercializacion a entrega
de sementes en determinadas condicidons a pro-
vedores de servicios para a produccion dunha
determinada materia prima agricola, destinada a
fins industriais, nin para a reproduccién de semen-
tes con este fin, sempre que o provedor de servicios
non adquira dereitos nin sobre as sementes que
lle son entregadas nin sobre o producto da colleita.
O provedor de sementes facilitaralle & autoridade
de certificacidon una copia das correspondentes par-
tes do contrato subscrito co provedor de servicios,
e iso incluird os requisitos e condicidons realmente
cumpridos pola semente que proporcionou.»

2. Substitiese o texto do numero 7 polo seguinte:

«7. Soé poderan producirse con fins comerciais
sementes e plantas de viveiro de cultivares inscritos
na correspondente lista de variedades comerciais
ou nos catalogos comuns de variedades de espe-
cies de plantas agricolas ou de plantas horticolas
da Unién Europea, de acordo coas normas espe-
cificas que se establezan para cada especie ou gru-
po de especies, quedando exceptuadas do cum-
primento deste requisito as sementes e plantas de
viveiro que se destinen exclusivamente & expor-
tacién a terceiros paises.

Igualmente, s6 se admitira a entrada en Espania,
con fins comerciais, de sementes e plantas de vivei-
ro de cultivares incluidos na lista de variedades
comerciais ou nos catalogos comuns mencionados.

Poderanse eximir do indicado nos dous paragra-
fos anteriores as sementes e plantas de viveiro para
as que, na Unidn Europea, non se esixa para seren
comercializadas inscricién varietal nun rexistro de
variedades comerciais.

Nas especies nas que os regulamentos técnicos
admitan a produccién de sementes e plantas de
viveiro de categoria comercial, poderan producirse
e comercializarse sementes e plantas de viveiro
desta categoria, sen que tenan que cumpri-los
requisitos indicados, no que se refire & variedade.



